
সকল প্রশংসা মহান আল্লাহ্র । শান্তি এবং রহমত বর্ষিত হোক নবী মুহাম্মদ ( সঃ ) এর উপর । মহাগ্রন্থ ‘ আল ‘ কুরআনে ’ আল্লাহ্ তায়ালার দ্ব্যর্থহীন ঘোষণা , ইহা ( আল ‘ কুরআন ) এমন এক গ্রন্থ যা আমি তোমাদের উপর পরিপূর্ণ সৌভাগ্য – আশীর্বাদ স্বরূপ অবতীর্ণ করেছি , যাতে তোমরা এর আয়াতসমূহের উপর চিন্তা ভাবনা করতে পারো এবং বুদ্ধিমানগণ অনুধাবন করতে পারো ( ৩৮:২৯ ) । 

এ মহাগ্রন্থ যদি আমরা বুঝতেই না পারি , তাহলে কিভাবে এর আয়াতসমূহ নিয়ে চিন্তা ভাবনা করব ? হাদীসগ্রন্থ মহাগ্রন্থ কুরআনের শিক্ষার ব্যাপারেই গুরুত্বারোপ করে । আল্লাহর নবী মুহাম্মদ ( সঃ ) বলেন , তোমাদের মধ্যে সেই উত্তম যে কুরআন শিক্ষা করে এবং ( অন্যদেরকে ) শিক্ষা দেয় ( বুখারী ) । উপরোল্লিখিত উদ্দেশ্যকে সামনে রেখেই এই পুস্তিকাটি প্রণয়ন করা হয়েছে । 

পুস্তিকাটি পড়ার সময় খেয়াল রাখার বিষয়গুলো হল :

১। শব্দ সংখ্যা এবং তার অর্থ । পুস্তিকাটিতে যে শব্দসমূহ সম্বলিত হয়েছে তা পবিত্র কুরআনের শব্দসমূহের ( সর্বমোট প্রায় ৭৭৮০০ ) প্রায় ৮২ % ( ৬৪২৮২ ) ।

২। সবচেয়ে প্রচলিত অর্থসমূহ । প্রতিটি শব্দের সর্বাধিক প্রচলিত অর্থসমূহ অন্তর্ভুক্ত করা হয়েছে । বিষয়ভিত্তিক কিছু কিছু শব্দের অন্য অর্থও থাকতে পারে । যাহোক , এ ধরনের শব্দের সংখ্যা খুবই কম ।

৩। একাধিক অর্থ । পুস্তিকাটিতে যেখানে কোন শব্দের একাধিক সম্পূর্ণ ভিন্ন অর্থ দেয়া হয়েছে সেখানে ভিন্নার্থের মাঝখানে সেমিকোলন ব্যবহৃত হয়েছে । সমার্থক ক্ষেত্রে , শব্দার্থসমূহের মাঝখানে কমা ব্যবহৃত হয়েছে । উদাহরণ স্বরূপ ( চোখ ; ঝর্ণা ) এবং ( উপর , উঁচু J ) I

৪। পুনঃপুন ব্যবহৃত শব্দসমূহ । প্রথম ছয় পৃষ্ঠায় সন্নিবেশিত শব্দসমূহ পবিত্র ‘ কুরআনে পুনঃপুন ব্যবহৃত হয়েছে । এদের মধ্যে কিছু কিছু শব্দ অন্য শব্দের সাথে একীভূতভাবে ব্যবহৃত হয়েছে । এ ধরনের শব্দ পবিত্র ‘ কুরআনের সর্বমোট শব্দের ৪১.৫ % ( ৩২২৬৩ ) । Also

